
Nr. 105. 188 30. juni 1967. 

Heildarupphæð styrkja á ári hverju má eigi nema hærri upphæð en hreinum 
tekjum veiðafæradeildar. Þó er heimilt, ef nauðsyn þykir til að bera, að verja 
tekjum fleiri ára til styrkja á sama árinu. 

5. gr. 
Umsókn um lán eða styrk skulu fylgja ítarlegar upplýsingar á rekstri fyrir- 

tækisins og á hvern hátt lán eða styrkur verði til að tryggja afkomu þess. 
Umsókn um styrk til verðjöfnunar skal fylgja sundurliðuð skýrsla um óseldar 

birgðir fyrirtækisins eða framleiðslu og sölu þess frá því að birgðaskýrsla var send 
lánadeild veiðafæraiðnaðar síðast, og einnig rökstuddur samanburður á kostnaðar- 
verði einstakra tegunda Þirgða og verði samskonar, innfluttra veiðafæra. 

Enn fremur skulu fylgja umsókn eftirfarandi gögn: 
a. eignar- og veðbókarvottorð, 

b. vátryggingaskirteini eða óyggjandi vottorð um vátryggingu eigna fyrirtækisins, 
c. vottfestar upplýsingar um það, hverjum sé heimilt að skuldbinda fyrirtækið og 

veðsetja eignir þess, 
d. rekstrar- og efnahagsreikningur fyrirtækisins s. 1. 2 ár, 

e. aðrar upplýsingar um rekstur og efnahag fyrirtækisins, sem óskað kann að 
verða eftir. 

6. gr. 
Að öðru leyti ákvæði laga nr. 45 3. apríl 1963, um iðnlánasjóð. 

Reglugerð þessi er sett samkvæmt lögum nr. 31 29. apríl 1967, um breyting á 
lögum nr. 45 3. april 1963, um Iðnlánasjóð, til að öðlast þegar gildi og birtist til 
eftirbreytni öllum þeim, sem hlut eiga að máli. 

Iðnaðarmálaráðuneytið, 30. júni 1967. 

Jóhann Hafstein.   
Brynjólfur Ingólfsson. 

Nr. 106. 3. júlí 1967. 
GJALDSKRÁ 

um heimtaugagjald til Rafmagnsveitna ríkisins. 

1. gr. 
Hver sá, er óskar að fá rafmagn úr fyrirhugaðri héraðsrafmagnsveitu Raf- 

magnsveitna ríkisins eða fá heimtaug úr héraðsrafmagnsveitu þeirra, sem fyrir 
er, eða fá tengt hús eða viðbyggingu við hús, sem er grunngjaldsskylt (sbr. 2. gr.), 
skal hafa greitt heimtaugagjaldið til Rafmagnsveitna ríkisins áður en lagning veit- 
unnar er hafin, áður en heimtaug er lögð, áður en hús er tengt, eða gert skriflegan 
samning um greiðslu þess og má krefjast þess, að trygging verði sett fyrir greiðsl- 
unni. Óheimilt er rafmagnsnotkun um heimtaug nema framangreindum skilyrðum 
um greiðslu heimtaugagjalds hafi verið fullnægt. 

Upphæð heimtaugagjaldsins ákveðst skv. 2. gr., nema heimtaugargjalda í kaup- 
stöðum, kauptúnum og þorpum, sem ákveðin eru í sérstakri gjaldskrá, sem ráð- 
herra staðfestir.

2. gr. 
Heimtaugargjald skal vera grunngjald af fasteign ad vidbættum hundradshluta 

af fasteignarmatsverði. Grunngjald skal vera 1000 krónur af hverju íbúðarhúsi og 
hverju samkomuhúsi o. þ. h. húsum, sem ekki eru notuð til atvinnurekstrar, og 
2000 krónur af hverju búi, hverjum skóla o. þ. h. stofnunum og af hverri fasteign, 
sem notuð er til atvinnurekstrar annars en búrekstrar og til viðbótar við grunngjald 
skal greiða 45 af hundraði af fasteignamatsverði húsa, mannvirkja, lands og lóða 
allt að 20 000 króna matsverði, 10 af hundraði af þeim hluta fasteignamatsverðs, sem 

er fram yfir 20 000 krónur allt að 100 000 krónum, 5 af hundraði af því, sem er þar 
fram yfir, enda er samanlögð lengd háspennu- og lágspennulínu veitunnar ekki yfir 
1.5 km. á hverjar 3000 krónur, sem áætlað er að greiðist i grunngjöldum. 

Ef ekki er fyrir hendi mat á fasteign, sem greiða skal heimtaugargjald af, getur 
rafmagnsveitustjóri ríkisins áætlað matsverð með hliðsjón af þeim reglum, sem 
fasteignamat ríkisins fer eftir við mat fasteigna og ákveðið heimtaugargjald í sam- 
ræmi við það. Hús í smíðum skal meta sem fullbyggt væri, enda liggi fyrir staðfest 

teikning af því. 
Heimtaugargjald nýbýlis, sem ekki hefur fengið staðfest fasteignamat, skal á- 

kveða með hliðsjón af því. að samanlagt matsverð lands og húsa býlisins verði 45 

þús. kr. Þó skal tekið tillit til þess, ef býlið telst, að dómi landnámsstjóra, verulega 

frábrugðið meðalnýbýli að því er fasteignamat varðar. 

Heimtaugargjöld sumarbústaða ákveðast samkvæmt sérstökum samningi hverju 

sinni. 
Um greiðslu kostnaðar af breytingu heimtaugar eða spennistöðvar fer eftir ákvæð- 

um reglugerðar Rafmagnsveitna ríkisins. 
Verði fallizt á að leggja veitu, þar sem línulengd fer fram úr því, sem tilgreint 

er í 1. málsgrein, skulu heimtaugargjöld hækka samkv. nánari ákvörðun ráðherra 

með hliðsjón af áætluðu kostnaðarverði af þeim línum, sem fram yfir eru. 

Gjaldskrá þessi staðfestist hér með samkvæmt orkulögum nr. 58 frá 29. apríl 
1967 og öðlazt þegar gildi. 

Þetta birtist til eftirbreytni öllum þeim, sem hlut eiga að máli. 

Atvinnumálaráðuneytið, 3. júlí 1967. 

Ingólfur Jónsson.   
Þorv. K. Þorsteinsson. 

19. júlí 1967. Nr. 107. 
REGLUGERÐ 

um sektargerðir lögreglumanna. 

1. gr. 
Lögreglumenn hafa heimild til að sekta vegfarendur, er gerzt hafa sekir um brot 

á umferðarlögum eða reglugerðum settum samkvæmt þeim, enda megi telja, að refs- 
ing fyrir brotið muni ekki fara fram úr 1000.00 kr. sekt samkvæmt dómi. Sama gildir 
um brot á ákvæðum lögreglusamþykkta, er varða umferð. 

2. gr. 
Vegfarandi samkvæmt 1. gr. er hver sá, sem fer um veg eða er staddur á vegi 

eða í ökutæki á vegi. 

Endurprentað blað. 
 


